
Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan

perbuatan yang mungkar supaya mendapat reda Allah Subhanahu wa Taala.
Sidang Jumaat Yang Dirahmati Allah Subhanahuwa-Taala,

Marilah kita bersama-sama teruskanlah menjaga SOP yang telah
ditetapkan bagi memutuskan rantaian wabak ini dan bagi mereka yang belum

mengambil vaksin supaya mendaftar bagi temujanji suntikan vaksin.

Bagi berkongsi kesedihan dan mengurangkan bebanan keluarga mangsa
dalam menguruskan jenazah yang dijangkiti Covid-19, marilah kita bersama-
sama membantu dengan menyumbang ke tabung pengurusan jenazah Covid-19

dan kepada mereka yang memerlukan bantuan.

Sempena pelantikan Perdana Menteri Malaysia ke-9, YAB Dato’ Sri
Ismail Sabri bin Yaakob, anak jati Pahang, Kebawah Duli Yang Maha Mulia
Seri Paduka Baginda Yang Di Pertuan Agong bertitah supaya kesepakatan dan
kejujuran ahli- ahli dewan rakyat sangat perlu bagi memastikan kemaslahatan
dan keselamatan rakyat sentiasa menjadi keutamaan. Mudah-mudah Negara kita
sentiasa berada dibawah pimpinan Islam yang jujur dan amanah. Semoga

mendapat keredaan Allah Subhanahu wa Taala.

Ya Allah kurniakanlah kepada Kebawah Duli Yang Maha Mulia Tuanku Sultan

kami kata-kata yang penuh hikmah dan bijaksana, amalan yang dilimpahi

cahaya petunjuk serta tetapkanlah baginda pada jalan yang lurus.

Ya Allah, Engkau kurniakan negeri kami Pahang khususnya dan seluruh negara
Islam umumnya, rezeki yang melimpah ruah. Peliharakanlah negeri dan negara

Islam daripada segala perkara yang tidak diingini Ya Rabbal Alamin.

